
Emakume ekintzailea

2013an ezagutu zuen Ane Irazabal kazetariak Nawal al Saadawi ekintzailea.

Sekuentzia honetan emakume borrokalari honen lana eta pentsamendua hobeto ezagutzeko aukera
izango duzu eta, bide batez, honako ariketa hauek egitekoa.

- Nabarmendu diren hiru emakume identifikatu, loturak eginez.
- Entzundakoari jarraikiz, laburpenik egokiena hautatu.
- Hutsuneak bete, aditza egoki kokatuz.

- Pertsonaia baten bizitzari buruzko datuak eman, biografia labur bat osatuz.

Nawal al Saadawi.
Gigi Ibrahim. Wikimedia Commons (CC BY 2.0)


https://creativecommons.org/licenses/by/2.0/deed.eu
http://www.ikasbil.eus/

1.- Emakume ekintzaileak
o Hainbat emakume egin dira ezagun ekintzaile eta feminista izan direlako. Jarraian aipatzen
+7 direnak nabarmendu egin diren horietakoak dira. Adierazi testu-zati bakoitza nori
dagokion.

g \f-i" [

Virginia Woolf Simone de Beauvoir Rosa Luxemburg

« Bigarren sexua idatzi zuen, eta XX. mendeko feminismoaren bibliatzat
hartua izan da.
+ ldazlea, filosofoa eta giza eskubideen defendatzaile sutsua izan zen.

+  Emakume izateaz eta independentziaren beharraz hausnartu zuen.

+ Berak esana da: bat ez da emakume jaiotzen, emakume izatera iritsi

egiten da.

+  Emakume poloniarra eta judutarra zen jaiotzez.
+  Marxismoan hezi zen eta Alemanian boto unibertsalaren alde

borrokatu zen.

+  Emakume Sozialisten Nazioarteko Jardunaldietan hartu zuen parte.
+ Jardunaldietan, Emakumearen Nazioarteko Eguna ezarri zuten
martxoaren 8a.

+ 1919an, gobernuak atxilotu eta hil egin zuen.

+ XX. mendean Ingalaterrako arau sozialen aurka egin zuen bere lan
literarioan.
+ Askatasun-egarriz bizi zen. Familian esaneko gisa isilik bizi behar

zuen emakumeari argitasuna eman zion bere literatur lanak. Sistema

patriarkalarekin kritikoa zen.
+ Gela bat norberarena entseguan honako ideia hau garatzen du:
emakumeak, askatasun ekonomikorik gabe, ezin du bere sormena eta

adimena garatu.

2.- Nawal al Saadawi

@

)) Jarraian aurkeztuko dizugun entzungaia Nawal al Saadawi emakume ekintzaile hil berriari
buruzkoa da. Irakurri ondoko bi testuak eta adierazi zein den horietatik entzungaiarekin

bat datorrena.

A testua

Nawal Al Saadawi emakume ekintzailea eta
feminista zen. Atzerria etsaitzat zeukanez,
mendebaldeko sistemaren aurka borrokatu zen.
Politika asko interesatzen zitzaion; erlijioa, ordea,
ez. Horregatik zegoen beloaren aurka, harentzat

’ i https://labur.eus/BZP8N

berria

B testua

Emakume iraultzailea eta feminista zen Nawal al
Saadawi. Ablazioaren aurkako ekintzaile
amorratua zen, eta beloa eramatearen kontrako
jarrera zuen. Harentzat erlijioa politika zen, eta

beloa zapaltzailea.

beloa erlijioa zelako.

3.- Aditzak konbinatzen

Jarraian ematen zaizkizun esaldiak entzungaitik ateratakoak dira, eta biografietan maiz
erabiltzen diren aditz-konbinazioak dituzte. Testuan dioena kontuan hartuz, bete hutsuneak
aditz egokia aukeratuz.

bultzatu derrigortu
bilakatu
jo ekin
] Familiak ezkontzera nahi izan zuen eta erabakiaren aurka altxatu zen
. Sistemak etsaitzat zuen eta atzerrira erbesteratu behar izan zuen.
= Emakume presoek pairatzen zituzten neurosiak aztertzeari zion Nawalek.
= Ablazioaren aurkako ekintzaile zen.

= Kontzientzia politikoaren jaiotzak bi liburu gogoangarri idaztera zuen.



https://labur.eus/BZP8N

4.- Nire pertsonaia

Ekintzailea edota borrokalaria izateagatik nabarmendu den jende ugari dago mundu zabalean,
eta Euskal Herrian ere bai. Aukeratu bat, arrazoitu labur zure hautua, eta idatzi haren bizitzari

buruzko jakingarri batzuk, euskaltegiko aldizkarian edo web-ean argitaratzeko.

Idatzi, gutxienez, 200 hitz.

PERTSONAIA:

1.- Emakume ekintzaileak

Simone de Beauvoir

Rosa Luxemburg

Virginia Woolf

Bigarren sexua idatzi zuen, eta XX. mendeko feminismoaren bibliatzat
hartua izan da.

Idazlea, filosofoa eta giza eskubideen defendatzaile sutsua izan zen.
Emakume izateaz eta independentziaren beharraz hausnartu zuen.
Berak esana da: bat ez da emakume jaiotzen, emakume izatera iritsi

egiten da.

Emakume poloniarra eta judutarra zen jaiotzez.

Marxismoan hezi zen eta Alemanian boto unibertsalaren alde
borrokatu zen.

Emakume Sozialisten Nazioarteko Jardunaldietan hartu zuen parte.
Jardunaldietan, Emakumearen Nazioarteko Eguna ezarri zuten
martxoaren 8a.

1919an, gobernuak atxilotu eta hil egin zuen.

XX. mendean Ingalaterrako arau sozialen aurka egin zuen bere lan
literarioan.

Askatasun-egarriz bizi zen. Familian esaneko gisa isilik bizi behar
zuen emakumeari argitasuna eman zion bere literatur lanak. Sistema
patriarkalarekin kritikoa zen.

Gela bat norberarena entseguan honako ideia hau garatzen du:
emakumeak, askatasun ekonomikorik gabe, ezin du bere sormena eta

adimena garatu.

2.- Nawal al Saadawi

B testua

3.- Aditzak konbinatzen

. Familiak ezkontzera derrigortu nahi izan zuen eta erabakiaren aurka altxatu zen
" Sistemak etsaitzat jo zuen eta atzerrira erbesteratu behar izan zuen.

. Emakume presoek pairatzen zituzten neurosiak aztertzeari ekin zion Nawalek.

. Ablazioaren aurkako ekintzaile bilakatu zen.

. Kontzientzia politikoaren jaiotzak bi liburu gogoangarri idaztera bultzatu zuen.

TRANSKRIPZIOA

Saadawiri ez zitzaizkion elkarrizketak gehiegi gustatzen, baina ondo baino hobeto zekien bere bizitza kontatzen. Emakume
feminista, Egiptoko herrixka txiki batean jaio zen 1931n. Sei urterekin ebaketa genitala egin zioten, bere herriko eta Egiptoko ia
emakume guztiei bezala. Eta hamar urterekin lehen ekintza iraultzailea burutu zuen. Familiak ezkontzera derrigortu nahi izan
zuen eta erabakiaren aurka altxatu zen.

1950ean Kairora joan zen medikuntza-ikasketak egitera eta han psikiatra bihurtu zen. Emakume presoek pairatzen zituzten
neurosiak aztertzeari ekin zion, eta gizarte patriarkalaren eta zapaltzailearen ondorioak aurrez aurre ikusi zituen.

Saadawiren kontzientzia politikoaren jaiotzak bi liburu gogoangarri idaztera bultzatu zuen: Emakumeak eta Sexua eta Women at

Point Zero. Ablazioaren aurkako ekintzaile amorratua bilakatu zen orduan. Eta horregatik agian, sistemak etsaitzat jo zuen eta
atzerrira erbesteratu behar izan zuen.

Saadawi Egiptoko feministarik ospetsuena zen, baina ez zitzaion feminismo terminoa gustatzen, ingelesezko erreferentea zelako.
Idazleak nahiago zuen Tahrir al-Mar'a (emakumeen askapena) esan. Mendebaldeko feminista askori aurre eginez, beloaren
aurkako jarrera izan zuen beti. Harentzat erlijioa politika zen, eta beloa esanahi erlijiosoaz mozorrotutako jantzi zapaltzailea
iruditzen zitzaion.

Saadawik lorpen eta etsipen handiak izan zituen, eta haren azken amets galdua 2011ko Egiptoko iraultza frustratua izan zen.
“Guk ez dugu lortu, baina ondorengoek lortuko dute” —esan zidan.

Saadawi igandean hil zen bere Kairoko etxean.

